
Монгол Улсын Их Хурлын 2019 оны намрын ээлжит чуулганы

Төрийн байгуулалтын байнгын хорооны 

2020 оны 01 дүгээр сарын 30-ны өдөр /Пүрэв гараг/-ийн 

хуралдааны товч тэмдэглэл

Төрийн байгуулалтын байнгын хорооны дарга С.Бямбацогт ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 14 гишүүн ирж, 73.7 хувийн ирцтэйгээр хуралдаан 17 цаг 35 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Н.Цэрэнбат; 


Тасалсан: Ж.Батзандан, Л.Оюун-Эрдэнэ, Н.Энхболд.


Нэг.Улсын Их Хурлын гишүүнээс чөлөөлөх тухай асуудал

Хуралдаанд Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Л.Мөнхчимэг нар байлцав. 

 Улсын Их Хурлын дэд дарга Л.Энх-Амгалан Улсын Их Хурлын гишүүн Н.Номтойбаярыг Улсын Их Хурлын гишүүнээс чөлөөлөх тухай хүсэлтийг танилцуулав.

Танилцуулгатай холбогдуулан Улсын Их Хурлын гишүүдээс асуулт болон санал гараагүй болно.

С.Бямбацогт: Улсын Их Хурлын гишүүн Н.Номтойбаярын Улсын Их Хурлын гишүүнээс чөлөөлөгдөх хүсэлтийг дэмжье гэсэн санал хураалт явуулъя.

Зөвшөөрсөн:
11


Татгалзсан:

  3


Бүгд:


14

78.6 хувийн саналаар дэмжигдлээ.

Байнгын хорооны дарга С.Бямбацогт Улсын Их Хурлын гишүүн Н.Номтойбаярыг өөрийнх нь гаргасан хүсэлтийг үндэслэн Улсын Их Хурлын гишүүнээс чөлөөлөх тухай Улсын Их Хурлын тогтоолын төслийг уншиж танилцуулав. 

Тогтоолын төсөлтэй холбогдуулан Улсын Их Хурлын гишүүдээс асуулт болон санал гараагүй болно.

Байнгын хорооноос гарах санал, дүгнэлтийг Улсын Их Хурлын гишүүн Д.Тогтохсүрэн Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 17 цаг 40 минутад хэлэлцэж дуусав.

Хоёр. Ажлын хэсэг байгуулах тухай

Хуралдаанд Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Л.Мөнхчимэг нар байлцав. 

Монгол Улсын Ерөнхийлөгчийн сонгуулийн тухай хуулийн төслийг хэлэлцүүлэгт бэлтгэх үүрэг бүхий ажлын хэсгийг Улсын Их Хурлын гишүүн Н.Амарзаяагаар ахлуулан, гишүүдэд Улсын Их Хурлын гишүүн О.Баасанхүү, Б.Жавхлан, Ж.Мөнхбат, Б.Пүрэвдорж нарын бүрэлдэхүүнтэй байгуулав. 

Хуралдаан 06 минут үргэлжилж, 19 гишүүнээс 15 гишүүн ирж, 78.9 хувийн ирцтэйгээр 17 цаг 41 минутад өндөрлөв.
 

Тэмдэглэлтэй танилцсан:


ТӨРИЙН БАЙГУУЛАЛТЫН 


БАЙНГЫН ХОРООНЫ 


ДАРГА






С.БЯМБАЦОГТ

Тэмдэглэл хөтөлсөн: 


ПРОТОКОЛЫН АЛБАНЫ


ШИНЖЭЭЧ






Д.ЦЭНДСҮРЭН
МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ

ТӨРИЙН БАЙГУУЛАЛТЫН БАЙНГЫН ХОРООНЫ 

2020 ОНЫ 01 ДҮГЭЭР САРЫН 30-НЫ ӨДӨР /ПҮРЭВ ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Бямбацогт: Байнгын хорооныхоо эрхэм гишүүдийн энэ өдрийн амгаланг айлтгая. Байнгын хорооны хурлын ирц бүрдсэн тул 2020 оны 1 дүгээр сарын 30-ны өдрийн хуралдаан нээснийг мэдэгдье.

Байнгын хорооны хуралдаанаар хэлэлцэх асуудлыг танилцуулъя.

Нэгд, Улсын Их Хурлын гишүүнийг чөлөөлөх тухай асуудал, 


Хоёрдугаарт нь, Ажлын хэсэг байгуулах тухай гэсэн ийм 2 асуудал хэлэлцэнэ. 

Хэлэлцэх асуудалтай холбогдуулан саналтай гишүүд байна уу? 


Алга байна.

Хэлэлцэх асуудалдаа оръё. 

Нэг.Улсын Их Хурлын гишүүнээс чөлөөлөх тухай асуудлыг хэлэлцье.

Улсын Их Хурлын гишүүн Номтойбаяраас Улсын Их Хурлын гишүүнээс чөлөөлөх өргөдлөө ирүүлсэн. Даргын дэргэдэх зөвлөл сая хуралдаад Төрийн байгуулалтын байнгын хороонд шилжүүлсэн учраас Төрийн байгуулалтын байнгын хороо хуралдаж байгаа гэдгийг хэлье.

Улсын Их Хурлын тухай хуулийн 6.6-д, доор дурдсан тохиолдолд Улсын Их Хурлын гишүүний бүрэн эрх энэ хуулийн 6.3-д зааснаас өмнө дуусгавар болно гэсэн хуулийн заалттай.

6.6.3.гишүүн өөр ажилд шилжих болон хүндэтгэн үзэх бус шалтгаанаар чөлөөлөх хүсэлтээ өөрөө гаргасныг Улсын Их Хурал хүлээн авсан. 

6.15.гишүүнийг энэ хуулийн 6.6.3, 6.6.4-д заасан үндэслэлээр чөлөөлөх танилцуулгыг Улсын Их Хурлын дэд дарга Байнгын хорооны болон нэгдсэн хуралдаанд хийнэ гэсэн ийм дэгийн хуулийн дагуу өнөөдрийн Байнгын хорооны хуралдаанаар хэлэлцэх асуудал явагдана. 


Ингээд Улсын Их Хурлын гишүүн Нямтайширийн Номтойбаярыг Улсын Их Хурлын гишүүнээс чөлөөлөх тухай хүсэлтийг Улсын Их Хурлын дэд дарга Л.Энх-Амгалан танилцуулна.

Л.Энх-Амгалан: Гишүүдийнхээ энэ өдрийн амгаланг айлтгая.

Улсын Их Хурлын гишүүн Номтойбаяр Улсын Их Хурлын дарга Занданшатарт хандаж 2020 оны 1 сарын 30-ны өдөр чөлөөлөх хүсэлтээ гаргасан байна. Ингээд энэ чөлөөлөгдөх хүсэлтийг уншиж танилцуулъя.

Улсын Их Хурлын гишүүн Номтойбаяр миний бие Улсын Их Хурлын тухай хуулийн 6.6.3-т заасны дагуу Улсын Их Хурлын гишүүнээс чөлөөлөгдөх хүсэлтийг гаргаж байгааг хэлэлцэн шийдвэрлэж өгнө үү. 

Улсын Их Хурлын гишүүн Номтойбаяр гэсэн ийм өргөдөл гаргасан байна.

С.Бямбацогт:Энх-Амгалан даргад баярлалаа. Танилцуулгатай холбогдуулж асуух асуулттай гишүүд байна уу? Алга байна.

Танилцуулгатай холбогдуулан үг хэлэх гишүүд байна уу? Бас өөрөө хэлж болно. Алга байна.

Санал хураалтыг нууцаар явуулж болно, ил явуулж болно. Ил явах уу? 


Санал хураалтыг горимын санал гараагүй учраас Улсын Их Хурлын гишүүн Нямтайширийн Номтойбаярын Улсын Их Хурлын гишүүнээс чөлөөлөгдөх хүсэлтийг дэмжье гэсэн томьёоллоор санал хураалт явуулъя.

Санал хураалт. 

Санал хураалтад 14 гишүүн оролцсоноос 11 гишүүний саналаар энэ санал дэмжигдлээ.

Тогтоолын төслийг та бүхэндээ уншиж танилцуулъя.


Монгол Улсын Их Хурлын тогтоол.

Улсын Их Хурлын гишүүнээс чөлөөлөх тухай

Монгол Улсын Их Хурлын тухай хуулийн 6 дугаар зүйлийн 6.6.3 дахь заалт, 6.7 дахь хэсэг, 6.8 дахь хэсгийг үндэслэн Монгол Улсын Их Хурлаас ТОГТООХ нь:

1.Улсын Их Хурлын гишүүн Нямтайширийн Номтойбаярыг өөрийнх нь гаргасан хүсэлтийг үндэслэн Улсын Их Хурлын гишүүнээс чөлөөлсүгэй.

2.Энэ тогтоолыг баталсан өдрөөс нь эхлэн дагаж мөрдсүгэй.

Тогтоолын төсөлтэй холбогдуулан асуух асуулттай гишүүд байна уу? 


Алга байна.

Тогтоолын төсөлтэй холбогдуулан саналтай гишүүд байна уу? 



Алга байна.

Улсын Их Хурлын гишүүнээс чөлөөлөх тухай асуудлыг хэлэлцэж дууслаа.

Байнгын хорооноос гарах санал, дүгнэлтийг Улсын Их Хурлын гишүүн Д.Тогтохсүрэн Улсын Их Хурлын чуулганы нэгдсэн хуралдаанд танилцуулна.

Дараагийн асуудалд оръё.

Хоёр.Ерөнхийлөгчийн сонгуулийн хуулийн ажлын хэсгийг байгуулах тухай

Ажлын хэсгийн ахлагчаар Улсын Их Хурлын гишүүн Н.Амарзаяа, гишүүдэд: Улсын Их Хурлын гишүүн О.Баасанхүү, Б.Жавхлан, Ж.Мөнхбат, Б.Пүрэвдорж нарын бүрэлдэхүүнтэй ажлын хэсэг байгуулагдлаа.

Өнөөдрийн Байнгын хорооны хуралдаанаар хэлэлцэх асуудал дууслаа.

Хуралдаанд оролцсон гишүүддээ баярлалаа.


Хуралдаан хаасныг мэдэгдье. 

Дууны бичлэгээс буулгасан:


ПРОТОКОЛЫН АЛБАНЫ


ШИНЖЭЭЧ 







Д.ЦЭНДСҮРЭН

